
Социальнӧй партнёрство: Ухта карса 1 №-а больничаын «Газпром» публичнӧй акционер котыр отсӧгӧн капитальнӧя дзоньталісны нӧшта некымын юкӧн
Ӧні реанимация, анестезиология да гемодиализ юкӧнъясын медицина отсӧгсӧ сетӧны зэв вылын тшупӧдын да ӧнія стандартъяс серти. Сідзжӧ выльмӧдӧма справкаяс сетан юкӧнсӧ. Ӧшым тӧлысь 22 лунӧ бурдӧдчанінӧ волісны Коми Республикаса Юралысь Владимир Уйба, регионса Веськӧдлан котырӧн Юрнуӧдысьӧс Медводдза вежысь Игорь Булатов, «Ухта» кар кытшса муниципальнӧй юкӧнлӧн администрацияса юралысь Магомед Османов да «Газпром трансгаз Ухта» ичӧт кывкутана котырса медыджыд директор Александр Гайворонский.
Ухта карса 1 №-а больничалысь юкӧнъяссӧ капитальнӧя дзоньталӧма «Газпром» акционер котыр да Коми Республикаса Веськӧдлан котыр костын артмӧдчӧм серти. Регионса Йӧзлысь дзоньвидзалун видзан министерство ньӧбис медицина оборудование.
Вежӧма вентиляция, электричествоӧн, ваӧн могмӧдан, ва бокӧ нуан, ломтысян, кислородопровод системаяс, пуктӧма реанимация консольяс, вештӧма гемодиализ юкӧнса ва дасьтан система, вежӧма справкаяс сетан юкӧнлысь вевтсӧ, лӧсьӧдӧма кислороднӧйлысь утеплитӧм фасад да реанимация юкӧнлысь пыран тамбурсӧ.
Коридоръяслысь да палатаяслысь стенъяссӧ вӧчӧма ӧнія бур материалысь, сійӧ дыр оз киссьы, джоджсӧ – зэв бур гомогеннӧй вевттьӧдысь. Сідзжӧ выльмӧдӧма терапия корпуслысь справкаяс сетан юкӧнса пыранінсӧ, лӧсьӧдӧма сьӧкыда ветлысь гражданалы пандусъяс.
«Ухта карса больничаын медицина отсӧгсӧ сетӧны Коми Республикалӧн шӧр юкӧнса ӧткымын муниципальнӧй районын олысьяслы. Та вӧсна сійӧ лоӧ йӧзлысь дзоньвидзалун видзӧмын тӧдчана объектӧн. Аттьӧала «Газпром» акционер котырӧс ас кадӧ колана отсӧг сетӧмысь, - пасйис Коми Республикаса Юралысь Владимир Уйба. - Талун оз быд юркарса медицина учреждениеын сетны отсӧгсӧ татшӧм тшупӧдын. Ухтаса больнича — медбур учреждение. Колӧ нуӧдны уджсӧ сэтшӧм ногӧн, медым мукӧдлаын отсӧгсӧ сетісны татшӧм жӧ ногӧн. Медицина оборудованиеыс, пациентъяслы да медперсоналлы бур условиеясыс сетӧны позянлун отсавны пациентъяслы ӧнія кадлы лӧсялӧмӧн».
Ухта карса 1 №-а больнича быд во примитӧ 22 сюрс сайӧ пациентӧс. Бурдӧдчанінын котыртӧма Муниципалитеткостса медицина шӧрин, кӧні сетӧны  Ухта, Сосногорск каръясса, Княжпогост, Мылдін, Вуктыл, Изьва, Чилимдін да Удора районъясса олысьяслы татшӧм нырвизьясын медицина отсӧг: «кардиология», «неврология», «хирургия», «травматология», «онкология». Больничалӧн вуджан висьӧмъясысь бурдӧдан юкӧнын лӧсьӧдӧма COVІD-19 выль коронавирус инфекцияӧн висьысьясӧс бурдӧдӧм вылӧ 320 койка.
2018-2020 воясӧ Ухта карса 1 №-а больничаын «Газпром» публичнӧй акционер котыр да Коми Республикаса Веськӧдлан котыр костын артмӧдчӧм серти капитальнӧя дзоньталӧма 9 юкӧн, тшӧтш и вуджан висьӧмъясысь бурдӧдан корпус.
«Ухта карса больничаын тайӧ воясӧ вӧчӧма уджыд удж, дзоньталӧма став юкӧнсӧ. Тӧдчана, мый уджъяссӧ проектируйтӧма да нуӧдӧма медицина уджалысьяскӧд ӧтвылысь, тӧд вылӧ босьтӧма ставсӧ, мый колӧ медицина услугаяс тырвыйӧ сетӧм вылӧ да медым пациентъяслы вӧлі лӧсьыд, - шуис «Газпром трансгаз Ухта» ичӧт кывкутана котырса медыджыд директор Александр Гайворонский.
«Газпром» публичнӧй акционер котыр да Коми Республикаса Веськӧдлан котыр костын артмӧдчӧм серти Ухтаын мӧд во дзоньталасны кага чужтан мутаскостса керка, челядьлы больнича, дзоньвидзалун бурмӧдан поликлиника. Сідзжӧ выльмӧдӧны Г.А. Карачевский нима творчество шӧрин. Ухтаӧ волігӧн Коми Республикаса Юралысь Владимир Уйба сідзжӧ видзӧдліс, кыдзи мунӧ сэні уджыс.

Социальное партнёрство: в Ухтинской горбольнице № 1 при поддержке ПАО «Газпром» завершился капитальный ремонт ещё нескольких отделений
Теперь условия оказания медицинской помощи в отделениях реанимации, анастезиологии и гемодиализа соответствуют самым высоким требованиям и современным стандартам. Также обновлена справочная. 22 декабря лечебное учреждение посетили Глава Республики Коми Владимир Уйба, Первый зампред регионального Правительства Игорь Булатов, глава администрации МОГО «Ухта» Магомед Османов и генеральный директор ООО «Газпром трансгаз Ухта» Александр Гайворонский.
Капитальный ремонт отделений Ухтинской городской больницы № 1 выполнен в рамках Соглашения о сотрудничестве между ПАО «Газпром» и Правительством Республики Коми. Региональный Минздрав закупил медицинское оборудование. 
Выполнены работы по замене систем вентиляции, электроснабжения, водоснабжения и водоотведения, отопления, кислородопровода, установке реанимационных консолей, переносу системы водоподготовки отделения гемодиализа, замене кровли справочного отделения, устройству утепляемого фасада кислородной и входного тамбура отделения реанимации. 
Особое внимание было уделено внутренней отделке – стены коридоров и палат выполнены из современного, износостойкого материла, на полу – гомогенное покрытие повышенной прочности. Также обновлена входная группа справочного отделения терапевтического корпуса, оборудованы пандусы для малобильных групп населения. 
«Ухтинская городская больница является важным объектом здравоохранения для нескольких муниципальных районов центральной части Республики Коми. Благодарю ПАО «Газпром» за своевременную и актуальную помощь, - отметил глава Республики Коми Владимир Уйба. – Сегодня подобный уровень сервиса медицинских учреждений встретишь далеко не во всех столичных городах. Ухтинская больница – эталон качества, к которому, безусловно, нужно стремиться. Соотношение укомплектованности медицинским оборудованием с созданными комфортными условиями для пациентов и медперсонала – это та необходимая квинтэссенция, которая позволит оказывать помощь пациентам на современном уровне». 
Ухтинская горбольница № 1 ежегодно принимает более 22 тысяч пациентов. На базе больницы создан Межмуниципальный медицинский центр, который оказывает специализированную медицинскую помощь жителям г. Ухты, Сосногорского, Княжпогостского, Троицко-Печорского, Вуктыльского, Ижемского, Усть-Цилемского и Удорского районов по профилям: «кардиология», «неврология», «хирургия», «травматология», «онкология». В инфекционном отделении больницы развернуто 320 специализированных коек для лечения пациентов с новой коронавирусной инфекцией COVІD-19. 
За 2018-2020 годы в ухтинской горбольнице № 1 в рамках соглашения ПАО «Газпром» с Правительством Республики Коми капитально отремонтированы 9 отделений, в том числе инфекционный корпус. 
«В здании Ухтинской городской больницы за эти годы проведена масштабная работа, все основные отделения отремонтированы. Важно, что проектирование и производство работ производилось в тесном контакте с медицинскими работниками, учтены все требуемые аспекты для полноценного оказания медуслуг и комфортного пребывания пациентов, - сказал генеральный директор ООО «Газпром трансгаз Ухта» Александр Гайворонский. 
В рамках соглашения ПАО «Газпром» с Правительством Республики Коми в следующем году будут продолжены ремонты в ухтинских медучреждениях: межтерриториальном роддоме, детской больнице, поликлинике восстановительного лечения. Также продолжается реконструкция Центра творчества им. Г.А. Карчевского, ход работ в котором Глава Республики Коми Владимир Уйба также осмотрел во время рабочей поездки в Ухту.

